
Dhanyo Grihasthashramah?

த⁴ந்யோ க்³ரு’ஹஸ்தா²ஶ்ரம:?

ரசயிதா - ராமஸ்வரூப-ஶாஸ்த்ரீ அமர:
(தாலபே³ஹட வாஸ்தவ்ய:)
க்³ரு’ஹே மிஷ்டாந்ந-பாநம் ஸ்யாதா³தித்²யம் ஶிவபூஜநம் ।
ஸபர்யா கு³ருதே³வாநாம்-க்³ரு’ஹஸ்தோ² த⁴ந்யதாங்க³த:॥ 1॥
ஸௌம்யா:ஸுதா: ப்ரியா பா⁴ர்யா ஸத்³த்³ரவ்யம் தீ³ர்க⁴ஜீவநம் ।
பராந்நேந விரக்தி:ஸ்யாத்³ க்³ரு’ஹஸ்த²ஸ்ய ஶுபே⁴ க்³ரு’ஹே । 2॥
ந்யாயஸம்பாதி³தோऽர்தோ²ऽதிதீ²நாம் ப்ரிய-
ஸ்தத்த்வஜ்ஞாநைக-நிஷ்டோ² க்³ரு’ஹஸ்தோ²ऽபி ஸந் ।

ஸத்யவாதீ³ஸ்வத⁴ர்மே ரத: ஶாஸ்த்ரவிந்-
முச்யதே பித்ரு’ப⁴க்தோ ஹி ஸம்ஸாரத:॥ 3॥

ஸங்க³ம:ஸஜ்ஜநாநாம் க்³ரு’ஹம் பாவநம்
ஸேவகா:ஸ்யுர்நிதே³ஶே ஸதா³ தத்பரா: ।

ஆத்மஜாஶ்சாத்மஜா:ஸ்யு:ஸுமேதா⁴பூ⁴த:
ஸுப்ரியா ஸௌம்ய-ஸம்பா⁴ஷிணீ ஸம்மதா ॥ 4॥

ஸத்³த⁴நம் மித்ரவர்க³ஶ்ச ஸௌக்²யப்ரத:³
ஸ்வப்ரியாயாம் ரதி: பூஜநம் ஶ்ரீஹரே: ।

ஸர்வதா³ऽऽநந்த³பூர்ணம் ஸ்வகே³ஹம் ப⁴வேத்
தத்³க்³ரு’ஹஸ்தா²ஶ்ரமோ த⁴ந்யத⁴ந்யோ மத:॥ 5॥

சத்வார ஆஶ்ரமா யஸ்ய க்³ரு’ஹஸ்த²ஸ்ய ஸமாஶ்ரிதா: ।
தா³நம் ஜ்ஞாநம் ச ஸம்மாநம் க்³ரு’ஹஸ்த:²குருதேऽநிஶம் ॥ 6॥
ரு’த்³தி⁴-ஸித்³தி⁴-ஸம்ரு’த்³தி⁴ஶ்ச க்³ரு’ஹஸ்த²ஸ்ய க்³ரு’ஹே ஸ்தி²தா ।
ஆயாத: பரமாதா⁴ர: பரமாத்மா மநோஹர:॥ 7॥
இதி ।

